
Equay-wuk (Women's Group)
16 Fourth Avenue

P.O. Box 1781
Sioux Lookout, Ontario P8T 1C4

ᒪᒋᑭᑐᐧᐃᐣ: (807) 737-2214
ᐁᑲ ᑲᑎᐸᐃᑲᑌᐠ 1-800-261-8294
ᐸᐠᐢ ᐊᑭᑕᓱᐣ: (807) 737-2699

ᐱᐧᐊᐱᑯᐠ ᒪᓯᓇᐦᐊᒪᑐᐧᐃᐣ: equaywuk@nwconx.net
ᐱᐧᐊᐱᑯᐠ ᐃᓇᐱᐣ: www.equaywuk.ca

ᑫᑭᐣ ᑭᑕᑲᐡᑭᑐᐣ ᒋᑭᐧᐃᒋᑐᔭᐸᐣ ᒋᑭᐱᑎᓇᒪᐠ 
ᑲᐧᐃᓴᑲᐦᐅᐧᐁᒪᑲᐠ ᑎᐯᒋᑫᐧᐃᓂᐠ 

ᑲᑕᔑᒪᓀᓂᒥᑎᓇᓄᐧᐊᐠ

ᐧ  ᓂᓯᑕᐧᐁᑕᐣ ᑫᑯᓀᐣ ᐅᐧᐁ ᑐᑲᐣ ᐃᓯᓭᐧᐃᐣ ᒥᓇ ᐊᓂᐣ  
  ᐁᔑᐱᑯᐱᓂᐧᐁᒪᑲᐠ

ᐧ  ᓂᓯᑕᐧᐃᓇᐣ ᑲᐃᔑᓇᐧᑲᐠ ᒥᓇ ᑲᐃᓇᐱᓇᓂᐧᐁᒪᑲᐠ  
  ᑲᐧᑲᑕᑭᐦᐃᐧᐁᐧᐃᐣ

ᐧ  ᐧᐃᒋᑲᐸᐧᐃᑕᐧᐃᑯᐠ ᑎᐯᒋᑫᐧᐃᓇᐣ ᒥᓇ ᑕᔑᑫᐧᐃᓇᐣ  
  ᑲᐧᐃᑕᓄᑭᒥᑐᐧᐊᐨ ᑲᑲᐧᑫ ᑭᐱᑎᓇᒧᐧᐊᐨ ᑎᐯᒋᑫᐧᐃᓂᐠ  
  ᑲᒪᓀᓂᒥᑎᓇᓄᐧᐊᐠ

ᐧ  ᐊᓂᒧᑕᒪᑫᐣ ᐊᐣᑎ ᑫᑭᐊᓄᒋᑭᐧᐁ ᒥᓄᔭᔭᑭᐸᐣ

ᐧ  ᓇᓇᑐᓇᐣ ᐧᐃᒋᐦᐃᑯᐧᐃᐣ ᑭᐡᐱᐣ ᑭᐣ ᓇᐣᑕ ᐊᐧᐃᔭ ᑲᑭᑫᓂᒪᐨ  
  ᐅᐧᐁ ᐁᓇᑭᐡᑲᒣᐠ ᐊᓂᒥᓭᐧᐃᐣ

ᐧ  ᐧᐃᑕᓄᑭᒥᑎᐠ. ᒋᐊᓄᑲᑕᒣᐠ.

ᐧ  ᐃᓇᑐᐣ ᑭᑲᐯᔑᐧᐃᐣ ᒋᑕᐧᑲᐠ ᓴᑭᐦᐃᐧᐁᐧᐃᐣ ᑲᐧᐃᓂᐣ  
  ᒥᑲᑐᐧᐃᐣ.

ᐊᑎᐟ ᑫᑯᓇᐣ ᑫᑭᑲᓄᑫᔭᐸᐣ

ᒥᔑᐣ ᐊᐧᐊᔑᔕᐠ ᐁᐡᑲᑦ ᐃᔑᔭᐧᐊᐠ ᐁᐧᐃᑭᓯᐧᐊᓱᐧᐊᐨ, ᐁᑲ 
ᐁᐧᐃᓇᑐᑕᒧᐧᐊᐨ ᒥᓇ ᐁᑭᐧᐊᓂᒧᐧᐊᐨ. ᐁᐡᑲᑦ ᒥᓇ ᐊᓂᒪᐣ 
ᑲᐅᐱᑭᐦᐊᐧᐊᓱᓇᓄᐧᐊᐠ. ᐊᔭᒪᑲᓄᐣ ᑫᑯᓇᐣ ᑫᑭᑐᑕᒪᐸᐣ ᐁᑲ 
ᐊᐧᐊᔑᒣ ᑫᑭᐅᒋ ᐊᓂᒥᐦᐃᑯᔭᐣ ᑫᑯᐣ ᑲᐃᔑᐊᓂᒥᓭᐦᐃᑯᔭᐣ 
ᑲᐃᔑᑕᔭᐣ

ᐧ ᒋᑲᐧᑫᒋᒪᐧᑕ ᒋᐧᐊᐧᐃᑕᒪᐧᐃᐧᑲ ᑭᑐᑌᒪᐠ ᒥᓇ ᑭᐧᐊᑯᒪᑲᓇᐠ
ᐧ ᒋᐊᔭᒥᐦᐊᐧᑕ ᑯᑕᑭᔭᐠ ᐅᓂᑭᐦᐃᑯᒪᐠ
ᐧ ᒋᑕᐧᑭᔭᐣ ᓇᐣᑕ ᒋᒪᒋᑐᔭᐣ ᐅᓂᑭᐦᐃᑯᒪᐧᐃ ᒪᐧᐊᒋᐦᐃᑐᐧᐃᐣ   
 (ᑭᔭᑦ ᐃᑯ ᐃᒪ ᐊᐧᐃᔭ ᐅᐧᐊᑲᐦᐃᑲᓂᐠ ᒋᐃᔑ ᐅᑯᐡᑲᔦᑭᐸᐣ)
ᐧ ᒋᓇᓇᑕᐧᐃᑭᑫᓂᒪᐨ ᑭᑕᐧᐊᔑᔑᑦ ᒥᓇ ᐊᓂᐣ ᐁᓂᔑᐱᒥᑭᐨ

ᑫᑐᑕᒪᐣ ᐊᓄᑲᓇᐧᑕ ᑎᐯᒋᑫᐧᐃᓂᐠ 
ᑲᑕᔑᒪᓀᓂᒥᑎᓇᓄᐧᐊᓂᐠ ᑲᐱᐅᒋᐧᐊᐨ ᐊᐧᐊᔑᔕᐠ

ᐧ  ᒋᐸᔭᑌᓇᐧᑲᓂᐠ ᑫᐱᒥᓂᔕᐦᐊᒧᐧᐊᐨ ᒋᐅᓇᑕᒪᐧᐊᐧᑕ
ᐧ  ᑌᐧᐯᐧᐃᓂᐠ ᐃᓀᑫ ᒋᐃᔑᑲᓇᐧᐊᐸᒪᐧᑕ
ᐧ  ᐁᑲ ᑫᐅᒋᒥᑯᐡᑲᒋᓭᐠ ᒋᐃᔑᓇᓇᑲᒋᑐᔭᐣ
ᐧ  ᔕᔑᑭᒥᐠ ᐧᑲᔭᐠ ᒋᒣᑕᐧᐁᐧᐊᐨ
ᐧ  ᐧᐃᒋᐦᐃᐠ ᒋᑭᑫᑕᒧᐧᐊᐨ ᑫᐃᔑᓇᑯᑐᐧᐊᐨ ᑲᐃᓀᑕᒧᐧᐊᐨ
ᐧ  ᑭᑭᓄᐦᐊᒪᐧᐃᐠ ᐊᓂᐣ ᑫᐊᓂᔑᑎᐸᐸᒥᑎᓱᐨ
ᐧ  ᒋᐧᐊᐸᑕᐦᐊᐨ ᒋᐊᓂᑌᐸᑫᓂᒧᐨ
ᐧ  ᐧᐊᐸᑕᐦᐃ ᐁᑲ ᐁᒥᐧᓇᔑᐠ ᒋᐊᐸᑕᐠ ᒥᑲᓱᐧᐃᐣ
ᐧ  ᑭᑭᓄᐦᐊᒪᐧᐃᐠ ᑫᑐᑕᒧᐧᐊᐨ ᒋᒪᒥᐧᓇᑐᐧᐊᐨ  
  ᑲᐃᔑᓇᓀᓯᑕᒥᓭᐧᐊᐨ
ᐧ  ᑭᑭᓄᐦᐊᒪᐧᐃᐠ ᑫᐃᔑᒪᒥᐧᓇᑐᐧᐊᐨ ᓇᐣᑕ ᑲᐃᔑᐊᓂᒥᓭᐧᐊᐨ
ᐧ  ᑭᑭᓄᐦᐊᒪᐧᐃᐠ ᑎᐱᓇᐧᐁ ᐅᐱᒪᑎᓯᐧᐃᓂᐠ ᑫᐃᔑᐊᔭᐧᑲᒥᓯᐨ

ᑭᑕᑲᐡᑭᑐᐣ ᒋᑭᐧᐃᒋᐦᐊᑎᐸᐣ ᐊᐧᐊᔑᐡ ᒋᐧᑫᑭᓭᓂᐠ 
ᐅᐱᒪᑎᓯᐧᐃᐣ.

ᐅᐧᐁ ᒪᓯᓇᐦᐃᑲᐣ ᑲᑭᐅᒋᐅᔑᒋᑲᑌᐠ
ᒪᒪᐤ ᐃᐧᑫᐧᐊᐠ ᐧᐃᒋᐃᐧᐁᐧᐃᐣ

ᑲᒥᓄᔭᒪᑲᑭᐣ ᑎᐯᒋᑫᐧᐃᓇᐣ ᑲᒥᓄᔭᒪᑲᑭᐣ ᐅᑕᑲᓀᓯᐧᐃᓇᐣ 
ᑲᐅᒋᐧᐃᒋᒋᑲᑌᑭᐣ

ᐅᐣᑌᕑᐃᔪ ᐅᑭᒪᐅᓂᐠ ᑭᐅᒋᐸᑭᑎᓇ ᔓᓂᔭ. ᒪᒪᐤ ᐃᐧᑫᐧᐊᐠ ᐧᐃᒋᐃᐧᐁᐧᐃᐣ ᐅᒋᒪᑲᐣ ᐅᒪ ᑲᐧᐃᒋᑲᑌᑭᐣ ᒥᓇ ᑲᐧᐃᐣ ᒋᐅᒋᒪᑲᑭᐣ ᐅᐣᑌᕑᐃᔪ ᐅᑭᒪᐅᓂᐠ.

ᐁᐡᑲᑦ ᐃᓯᓭᐧᐊᐠ ᐊᐧᐊᔑᔕᐠ ᐧᐃᓇᐧᐊ ᑫᒋᐧᐊᐠ ᐁᐅᒋᒪᓀᓂᒥᐧᑕ.

ᐧ ᑲᐧᑲᑕᑭᐦᐃᑯᐧᐃᐣ ᐸᑭᑌᐦᐅᑯᐧᐃᐣ
ᐧ ᐱᔑᐧᑲᒋᑐᑕᑯᐧᐃᐣ
ᐧ ᒧᔑᐦᐅᐧᐃᓂᐠ ᑲᐅᒋᑲᐧᑲᑕᑫᑕᒥᐦᐃᐧᑕ
ᐧ ᐁᑲ ᐧᑲᔭᐠ ᐁᐸᒥᐦᐃᐧᑕ

ᒥᐢᑕᐦᐃ ᐅᒋᐧᐃᓴᑫᑕᒧᐠ ᐊᐧᐊᔑᔕᐠ ᑲᓄᑕᒧᐧᐊᐨ ᒥᓇ ᑲᐧᐊᐸᑫᐧᐊᐨ 
ᑲᒥᑲᑎᓇᓄᐧᐊᓂᐠ. ᐊᒥ ᐱᑯ ᐁᔑᐧᐃᓴᑲᐱᓇᓂᑯᐧᐊᐨ ᑲᒥᑲᑎᓇᓄᐧᐊᓂᐠ 
ᑕᐱᐡᑯᐨ ᐃᑯ ᑲᐸᑭᑌᐦᐅᐧᑕ ᐁᐱᒋᐧᐃᓴᑲᐦᐅᑯᐧᐊᐨ. ᐊᓂᐡ ᓇᐱᐨ 
ᑲᑭᑕᐧᐁᑕᒧᐠ ᐊᐧᐊᔑᔕᐠ ᒥᓇ ᒥᑐᓂ ᐅᐧᐊᑫᐧᐃ ᓂᓯᑕᐧᐁᑕᓇᐧᐊ 
ᑲᒥᑲᑎᓇᓄᐧᐊᓂᐠ ᑲᐃᔑᑕᐧᐊᐨ.

 
ᐁᔑᔭᐧᐊᐨ ᐊᐧᐊᔑᔕᐠ ᑲᐧᐊᐸᑫᐧᐊᐨ ᑲᒥᑲᑎᓇᓄᐧᐊᓂᐠ:

ᑲᐧᐃᐣ ᐧᑲᔭᐠ ᒋᓂᐸᐧᐊᐨ (ᒪᒐᐸᑕᒧᐠ, ᑲᐧᐃᐣ ᑭᓂᐸ)

ᐊᓂᐊᐧᑲᑎᓯ (ᐁᐧᐃᒥᑲᓱᐨ, ᐁᐧᐃᒪᓀᒋᑫᐨ)

ᐁᑲ ᑲᓇᑯᑐᐨ ᐅᒧᔑᐦᐅᐧᐃᐣ (ᐁᐸᐯᔑᑯᔭᐨ, ᐁᑲ ᐁᐧᐃᑕᐠ ᑲᐃᓀᑕᐠ)

ᐁᓇᓇᐱᓇᐠ ᑲᐃᓇᐱᔑᐠ ᑲᒥᑲᑎᓇᓄᐧᐊᓂᐠ (ᑲᐃᓇᐱᔑᐠ ᐃᑯ ᐁᑐᑕᐠ)

ᑌᐧᐃᐢᑎᐧᑲᓀ, ᑌᐧᐃᒥᓴᑌ (ᐁᐊᑯᓯᒪᐣᒋᐦᐅᐨ, ᐁᓂᑕᐧᐃᓴᑫᑕᐠ)

ᐁᑲ ᐁᑭᐊᓄᑲᑕᑭᐣ ᑫᑯᓇᐣ (ᐅᑎᐡᑯᓄᐧᐃᐣ, ᑲᐃᔑᑕᐨ ᐅᑕᓄᑭᐧᐃᓇᐣ)

ᐁᑲ ᐁᑭᓇᑲᓇᑲᓄᐨ (ᐁᑲ ᐁᒥᐧᓀᑕᐠ ᒋᓇᑲᓂᑯᐨ ᐅᓂᑭᐦᐃᑯᐣ)

ᑲᐧᐃᐣ ᒋᐧᐃᐯᐧᔕᐸᒪᐧᐊᐨ ᐊᐧᐃᔭᐣ ᓇᐣᑕ ᒥᓇ ᑫᑯᐣ ᑲᐃᔑᒋᑲᓄᐧᐊᓂᐠ 
ᐁᐅᒋᑭᐧᐁᑲᓄᑫᐦᐃᑯᐨ ᑲᒥᑲᑎᓇᓄᐧᐊᓂᐠ

ᒥᑐᓂ ᐊᓂᐧᐊᑫᐧᐃᓭᑭᓯ ᒋᓇᑲᓇᑲᓄᐨ, ᐅᑯᑕᐣ ᓇᐣᑕ ᒋᐅᒋᐃᓯᓭᐨ

ᑲᐧᐃᐣ ᒋᐅᑕᐯᓂᒧᐧᐃᓂᐨ, ᑯᑕᒋ

ᑲᒥᑎᑐᐧᐊᐨ ᐊᐧᐊᔑᔕᐠ ᒪᒋᐸᑐᐧᐊᐠ, ᑲᑭᐧᐊᐡᐧᑫᐡᑲᑫᒪᑲᓂᐠ 
ᐅᑕᓂᐅᑕᐱᓇᓇᐧᐊ, ᐧᐃᐸᐨ ᓄᒋᐦᐃᑎᐧᐊᐠ, ᐧᐃᑲᐧᑫ ᓂᓯᑎᓱᐧᐊᐠ, 
ᒪᒪᓂᐧᐃᓂᐠ ᐃᓀᑫ ᐃᔑᒋᑫᐧᐊᐠ

ᓇᐱᐨ ᐅᒋᐧᐊᑫᐧᐃ ᓇᐣᑕ ᐃᓯᓭᐧᐊᐠ ᐊᐧᐊᔑᔕᐠ ᑲᓂᑕᒥᑲᑎᓇᓄᐧᐊᓂᐠ 
ᑲᐃᔑᐅᐱᑭᐦᐃᐧᑕ.

ᐱᓂᐡ ᐊᐱᐣ ᑫᐧᐃᐣ ᐊᐧᐊᔑᐡ ᐊᓂᐧᐊᓂᑐᑕᐧᐊᑲᓄ ᑲᓂᑕᐃᔑ ᒥᑲᑎᓇᓄᐧᐊᓂᐠ 
ᑲᐃᔑᑕᐨ.

ᐸᐯᒋᑭᐧᐊᐠ ᐊᐧᐊᔑᔕᐠ ᑲᓂᑕᐃᔑ ᒥᑲᑎᓇᓄᐧᐊᓂᐠ ᑲᑕᔑᐅᐱᑭᐧᐊᐨ.

ᐸᐸᑲᐣ ᐅᑕᓂᑐᑕᑯᓇᐧᐊ ᐸᐸᑲᐣ ᑫᑯᓇᐣ ᑲᐊᓂᔑ ᐱᒥᐧᐊᐧᐊᐸᑕᒧᐧᐊᐨ 
ᑲᐊᓂᐱᒥᐅᐱᑭᐧᐊᐨ.

ᑭᐡᐱᐣ ᑕᐡ ᐊᔭᓱᐡᑲᒪᐠ ᒥᓇ ᒪᐡᐧᑲᐧᐊᑐᔭᐠ ᑭᑎᐯᒋᑫᐧᐃᓇᐣ ᐊᒥᐦᐃᒪ 
ᑫᑭᐅᒋ ᐧᐃᒋᐦᐃᑯᐧᐊᐸᐣ ᐊᐧᐊᔑᔕᐠ ᒋᐱᒥ ᒥᓄᐅᑭᐱᐧᐊᐨ.

ᑯᐧᑕᐧᓴᔦᐠ ᐃᓀᑫ ᑫᑭᐅᒋᒪᐡᑲᐧᐃᓯᐧᐊᐸᐣ ᐊᐧᐊᔑᔕᐠ

ᓴᑫᓂᒥᐧᐁᐧᐃᐣ:  ᐊᒥᐦᐅᒪ ᑫᑭᐅᑎᓇᐠ ᐧᑲᔭᐠ ᒋᐃᔑᑲᓇᐧᐊᐸᒪᐨ ᐅᓂᑭᐦᐃᑯᐣ 
ᓇᐣᑕ ᒥᓇ ᑲᑲᓇᐧᐁᓂᒥᑯᐨ

ᑲᓇᐧᐁᓂᒥᑎᓱᐧᐃᐣ:  ᐅᑲᑲᐡᑭᑐᐣ ᐁᑲ ᐧᑲᐣᑕ ᒋᐃᔑᐧᑲᐡᑯᓇᑕᐠ ᑫᑯᓇᐣ, 
ᐅᑲᑲᐡᑭᑐᐣ ᒋᓂᓯᑕᐧᐁᑕᐠ ᑲᐃᓇᒪᒋᐦᐅᐨ ᑐᑲᐣ ᑲᒥᑯᐡᑲᑌᑕᐠ ᓇᐣᑕ 
ᑲᑭᓯᐧᐊᓱᐨ

ᐊᔑᑎᓂᑯᓯᐧᐃᐣ:  ᒋᑭᐅᒋᐧᐊᐧᐃᒋᐧᐊᐨ ᒥᓇ ᒋᐧᐃᒋᐦᐊᐨ ᑲᐧᐃᒋᔭᒪᐨ 
ᑲᑕᔑᐅᐱᑭᐨ

ᑭᑎᒪᑫᓂᒥᐧᐁᐧᐃᐣ:  ᒋᐱᒥᓂᓯᑕᐧᐁᑕᐠ ᐊᓂᐣ ᐊᐧᐃᔭᐣ ᑲᐃᓇᒪᒋᐦᐅᓂᐨ, 
ᑲᐃᔑᓇᑕᐧᐁᑕᒥᓂᐨ, ᑲᐃᔑᒥᐧᓀᑕᒥᓂᐨ, ᑲᐃᔑᐅᒪᐡᑲᐧᐃᓯᓂᐨ, 
ᑲᐃᔑᑭᒋᓀᑕᒥᓂᐨ

ᔑᐯᓂᒥᐧᐁᐧᐃᐣ:  ᒋᓂᓯᑕᐧᐁᓂᒪᐨ ᒥᓇ ᐁᑲ ᒋᐊᓇᐧᐁᓂᒪᐨ ᐱᑯ ᐊᐧᐁᓀᓇᐣ

ᑭᑌᓂᒥᐧᐁᐧᐃᐣ:  ᒋᑭᒋᓀᓂᒥᑎᓱᐧᐊᐨ ᒥᓇ ᒋᑭᒋᓀᓂᒥᐧᐁᐨ

ᐊᐧᐊᔑᔕᐠ ᐅᑐᒋᐧᐃᓴᑲᐦᐅᑯᓇᐧᐊ ᑲᐃᑭᑐᓇᓄᐧᐊᓂᐠ. ᒋᐊᒋᑐᔭᑭᐸᐣ 
ᑕᐡ ᑲᓂᑕᐃᑭᑐᔭᐠ ᑫᐅᒋ ᐧᐃᒋᓴᐦᐅᐧᐁᒪᑲᑭᐣ ᐁᐧᑲ ᒥᐡᐧᑲᐨ ᐃᑭᑐᐧᐃᓇᐣ 
ᑫᐧᐃᒋᐦᐃᑯᐧᐊᐨ ᒋᐊᐸᒋᑐᔭᐠ.

ᐊᒥ ᐅᓄᐧᐁᓂᐧᐊᐣ ᑐᑲᐣ ᑫᑯᓇᐣ ᑲᐅᒋᑭᑫᑕᑯᓯᐨ ᐊᐧᐊᔑᐡ ᐁᑲ 
ᐧᑲᔭᐠ ᐁᑐᑕᐧᐃᐨ:

ᐧ ᓇᓇᔑᓀ ᐁᑭᐧᐃᓴᑭᔑᐠ ᐁᔑᓇᑯᓯᐨ (ᐁᐊᐱᓯᓯᐨ, ᐁᑭᒐᑭᓱᐨ)

ᐧ ᐁᑲ ᐁᐧᐃᐯᐧᔕᐸᒪᐨ ᐅᑐᑌᒪᐣ ᒥᓇ ᐅᐧᐊᑯᒪᑲᓇᐣ

ᐧ ᑕᐱᐡᑯᐨ ᐃᑯ ᐁᑲ ᐧᑲᔭᐠ ᑲᑲᓇᐧᐁᑕᑯᓯᐨ ᐃᔑᓇᑯᓯ

ᐧ ᐁᓂᒪᔭᑫᑕᑯᓯᐨ ᑐᑲᐣ ᓄᒋᐦᐃᐧᐁᐧᐃᓂᐠ ᐁᐊᓂᓇᑎᓯᐨ

ᐧ ᐁᑲ ᐁᓂᑭᒋᑕᐧᑫᑕᑯᓯᐨ (ᑲᐃᔑᑕᐨ, ᑲᑕᔑᐃᐡᑯᓄᐧᐃᐨ)

ᐧ ᓂᔑᑫᓯᐧᐃᐣ (ᑎᐯᒋᑫᐧᐃᓇᐣ ᒥᓇ ᐅᑕᐧᐊᔑᔑᒥᐧᐊᐣ)

ᐅᓂᑭᐦᐃᑯᒪᐠ ᐅᓴᑭᐦᐊᐧᐊᐣ ᐅᑕᐧᐊᔑᔑᒥᐧᐊᐣ, ᒥᓇ 
ᐅᑕᑭᑲᐡᑭᑐᓇᐧᐊ ᐧᑲᔭᐠ ᒋᐅᓂᑭᐦᐃᑯᒪᐧᐃᐧᐊᐨ, 
ᑫᑭᐅᒋᒥᐧᓀᑕᒧᐧᐊᐨ ᑲᐅᓂᑭᐦᐃᑯᒪᐧᐃᐧᐊᐨ, ᒋᑲᐡᑭᑐᐧᐊᐨ ᐧᑲᔭᐠ 
ᑫᐃᔑᑲᓇᐧᐊᐸᒪᐧᐊᐨ ᐅᑕᐧᐊᔑᔑᒥᐧᐊᐣ ᒥᓇ ᐊᓂᐣ ᐧᑲᔭᐠ ᑫᐃᔑ 
ᐱᒥᑲᓇᐧᐁᓂᒪᐧᐊᐨ.

ᐁᔑᐸᑭᑌᐡᑲᑫᒪᑲᐠ ᑲᐧᑲᑕᑭᐦᐃᐧᐁᐧᐃᐣ:

ᐧ  ᒪᒥᑐᓀᒋᑲᓂᐠ ᐊᓄᒋᒪᐦᑭᔭᓄᐧᐊᐣ

ᐧ  ᐅᑕᓇᐠ ᑲᑭᐱᐃᔑᐊᓂᒥᓭᐨ ᑲᐱᒥ ᒥᑯᐡᑲᒋᐦᐃᑯᐨ ᐅᒧᔑᐦᐅᐧᐃᓂᐠ 
ᒥᓇ ᐅᒪᒥᑐᓀᒋᑲᓂᐠ ᑲᐅᒋᑯᐡᑯᐧᐃᓂᑯᐨ ᑫᑕᑕᐧᐁᐣ ᓇᐣᑕ 
ᑲᐅᒋᐊᓂᒥᓭᐨ

ᐧ  ᒥᑐᓂ ᐅᒋᐧᐊᑫᐧᐃᐊᓂᒣᑕᑦ ᐅᒧᔑᐦᐅᐧᐃᓂᐠ

ᐧ  ᐊᓂᐸᑲᓂᓭᓂ ᒥᓇ ᐅᑕᓂᒪᒋᑐᑕᑯᐣ ᐊᐧᐊᔑᐡ ᑲᐃᔑᒪᒥᑐᓀᑕᐠ 
(ᑲᐃᓇᐱᔑᓄᐧᐊᐨ ᒥᓇ ᑲᐃᓀᑕᒥᐦᐃᑯᐧᐊᐨ ᑲᐃᔑᑕᐧᐊᐨ)

ᐧ  ᐅᑎᓇᑎᓯᐧᐃᓂᐠ ᒥᓇ ᐅᑕᐱᑌᓂᒥᑎᓱᐧᐃᓂᐠ ᑲᐧᐃᐣ ᐧᑲᔭᐠ 
ᒋᑭᐃᔑᐡᑲᒪᑲᓂᐠ

ᐧ  ᐅᑎᔑᔭᐧᐃᓂᐠ ᐃᓀᑫ ᐅᑕᓄᒋᐊᓂᒥᐦᐃᑯᐣ (ᐁᑲ ᐊᐧᐃᔭᐣ 
ᐁᐧᐃᐯᐧᔕᐸᒪᐨ, ᐁᑲ ᐧᑲᔭᐠ ᐁᐃᔑᑲᓇᐧᐊᐸᒥᑎᓱᐨ)

ᐧ  ᑲᐧᐃᐣ ᒋᑭᐧᑲᔭᐠ ᐃᐡᑯᓄᐧᐃᐨ ᐁᑲ ᐁᑭᐱᒋᓂᑭᑫᑕᓱᐨ


